
जिसका उत्‍तर 01 जनवरी, 2018 को दिया जाना है ।
.....
पोलावरम परियोजना के लिए अपेक्षित धनराशि
1585. श्री मोहम्मद अली खान: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि सरकार पोलावरम में राष्ट्रीय सिंचाई परियोजना को वर्ष 2018 के अंत तक पूरा करने हेतु प्रतिबद्ध है; 
(ख) 
यदि हां, तो अब तक पूर्ण हो चुके कार्यों तथा पूर्ण किए जाने वाले कार्यों के विभिन्न घटकों का ब्यौरा क्या है; 
(ग) 
इस परियोजना को सम्पूर्ण रूप से पूरा करने हेतु कुल कितनी धनराशि अपेक्षित है और सरकार किस तरह परियोजना का निधियन कर रही है; और 
(घ) 
इस परियोजना में आरंभ से अब तक कितना धन व्यय हो चुका है तथा भविष्य में कितना धन व्यय किए जाने की संभावना है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (घ) जल संसाधन विभाग, आंध्र प्रदेश सरकार द्वारा उपलब्ध करवाए गए निर्धारित निर्माण कार्यक्रम के अनुसार, इस परियोजना को 2019 तक पूरा करने का लक्ष्य रखा गया है।
परियोजना प्राधिकरणों/राज्य सरकार द्वारा दी गई सूचना के अनुसार, नवंबर, 2017 की समाप्ति तक के कार्यों की वास्तविक प्रगति का ब्यौरा निम्नानुसार हैः-
	बांध क्षेत्र- (मुख्य बांध, कनेक्टीविटी कार्य और बांध/जलाशय क्षेत्रों में अन्य गौण कार्यों सहित।)

	
	मृदा कार्य
	71% 

	
	तटबंध
	10 % 

	
	नेवीगेशन सुरंग, ऑफ-टेक रेगुलेटर एवं स्पिलवे के लिए कंक्रीट संबंधी कार्य
	12 % 

	
	कनेक्टीविटी कार्यों के लिए फाटक
	  35 % 

	दाईं मुख्य नहर

	
	मृदा कार्य
	99.85 % 

	
	रेखांकन (किमी में)
	71 % 

	
	ढांचा (संख्या)
	69 % 

	बाईं मुख्य नहर

	
	मृदा कार्य
	90 % 

	
	रेखांकन (किमी में)
	57 % 

	
	ढांचा (संख्या)
	23 % 


परियोजना की वर्तमान अनुमोदित लागत 2010-11 के मूल्य स्तर पर 16010.45 करोड़ रूपए (सिंचाई घटक- 12294.40 करोड़ रूपए) है। राज्य सरकार द्वारा दी गई सूचना के अनुसार मार्च, 2017 तक इस परियोजना पर राज्य सरकार द्वारा वहन किया गया कुल व्यय 9143.34 करोड़ रूपए है। आंध्र प्रदेश पुनर्गठन अधिनियम, 2014 की धारा 90 के तहत 01.04.2014 को इस परियोजना को राष्ट्रीय परियोजना घोषित करने से पहले राज्य द्वारा इसमें से 5135.87 करोड़ रूपए की राशि खर्च की गई थी।
31.03.2014 तक एआईबीपी के तहत इस परियोजना के लिए 562.47 करोड़ रूपए की केंद्रीय सहायता (सीए) प्रदान की गई थी। इसके अलावा, 3364.16 करोड़ रूपए की केंद्रीय सहायता 31.03.2017 तक इस परियोजना के लिए जारी की गई थी। इसके बाद 01.04.2014 को इसे राष्ट्रीय परियोजना के रूप में घोषित किया गया। 2017-18 के दौरान 979.36 करोड़ रूपए की केंद्रीय सहायता जारी की गई है और इसके अलावा 318.222 करोड़ रूपए की स्वीकृति दी गई है।
आंध्र प्रदेश सरकार ने अगस्त, 2017 के दौरान केंद्रीय जल आयोग को 58319.06 करोड़ रूपए (2013-14 मूल्य स्तर पर) की राशि पोलावरम परियोजना की संशोधित अनुमानित लागत के रूप में प्रस्तुत की है। इस संशोधित अनुमान की केंद्रीय जल आयोग द्वारा जांच की गई है और टिप्पणियां आंध्र प्रदेश सरकार को संसूचित कर दी गई है।
*****
